
Аnnotatsiya; Ushbu maqolada asalarilarning aspergillioz kasalligining 

asalarichilik xo‘jaliklarida va asalari oilalarida tarqalish dinamikasi  hamda aralash 

holda boshqa kasallik (parazitlar) qo‘zg‘atuvchilari bilan  zararlanish holatlari, olib 

borilgan tadqiqotlar natijalari bayon etilgan. 

Kalit so‘zlar : propolis,  asalari mumi,  asalari  zahari,  ona  ari, ishchi 

asalarilar, asalari uyasi,  aspergilioz, sallmonelyoz, nozematoz, varratoz. 

Mavzuning dolzarbligi. Asalari oilasining rivojlanishiga asosan varroatoz, 

akarapidoz, amerika va yevropa chirish, nozematoz, askosferoz kasalliklari va 

pestisidlar bilan zaharlanish va boshqa bir necha xil infeksion va invozion kasalliklar 

halal beradi. Varroatoz kasalligi asalarilarning eng xavfli kasalligi bo‘lib, kanalar 

ishchi, erkak va yosh asalari nasli tanasida parazitlik qilib yashaydi. Agar yil 

davomida varroatozga qarshi kurashilmasa, asalari oilasi nobud bo‘lishi mumkin. 

Bundan tashqari, har xil asalarixo‘r qushlar ham asalarilarga jiddiy zarar yetkazishi 

mumkin. 

Asalari kasalliklarining oldini olishning asosiy yo‘llaridan biri – baquvvat 

oilalarni saqlash, zooveterinariya qoidalariga asosan har yili asalari oilalarini 

veterinariya vrachi ko‘rigidan o‘tkazish va asalarilarga bahorda antibiotik dorilar 

qo‘shilgan qo‘shimcha oziqalar berishdir. 

Adabiyot ma’lumotlari tahlili. Asalarilardagi ko‘pgina kasalliklar deyarli bir 

xil belgiga ega. Shuning uchun ham faqat mutaxassislargina kasallikni aniqlay 

olishlari va unga qarshi muvaffaqiyatli davolash tadbirlarini qo‘llashlari mumkin. 

Kasallikning dastlabki belgilari paydo bo‘lishi bilanoq, asalarilardan namuna olib, 

yaqin oradagi veterinariya laboratoriyalariga murojaat qilish maqsadga muvofiqdir. 

Asalarilar har xil kasalliklar bilan kasallanishi mumkin. Ular infeksion, 

invazion va yuqumsiz kasalliklarga bo‘linadi. 

Infeksion kasalliklarning qo‘zg‘atuvchisi kelib chiqishi o‘simlikda bo‘lgan 

bakteriya, virus va zamburug‘lardir. 

Invazion kasalliklarning qo‘zg‘atuvchilari bir xujayrali, ko‘p xujayrali parazit 

hayvonlardir. 

Yuqumsiz kasalliklar asalari oilasining xayoti uchun kerak bo‘lgan 

sharoitlarning buzulishi natijasida kelib chiqadi, agarda bu sharoitlar tiklansa kasallik 

yo‘q bo‘lib ketadi. Asalari oilalarini sog‘aytirish uchun kasallikni o‘z vaqtida aniqlab, 

unga qarshi kurashda davolash, sanitariya va profilaktika tadbirlarining to‘liq 

majmuasini qo‘llash kerak. 

Tadqiqotlar joyi, obyekti va uslubiyatlari. Samarqand viloyati Payariq 

tumanida joylashgan asalarichilik xo‘jaligidagi asalarilarning aspergillyoz kasalligini 

kelib chiqishi klinik belgilari etiologiyasi va oldini olish chora tatbirlari o‘rganiladi.  

  Asalarilarda aspergillyoz kasalligini aniqlashda labaratoriya usulda 

foydalanib tekshirish. Xo‘jalikdagi asalarilarni klinik tekshirish usullari orqali 

umumiy holat, lichinkalar harakatlanishi, rangi, qutilardagi holat, lichinkalarni 

tekshirish, katta va yoshlarining rangi, uchish holati, tana ustki va ostki tomonlari 

rangi, yorib ko‘rilgan asalarilarning bo‘g‘imlari orasida zamburug‘ mitselliylarini 

mikroskopik tekshiruvdan o‘tkazish.  Zaburug‘ giflarini va sporalarini toppish uchun 

agarli ozuqa muhitlariga ekib o‘stirib aniqlanadi. Inson salomatligi uchun xavf 

tug‘dirganligi sababli sanitariya qoidalariga qatiy amal qilinadi. 

Olingan natijalarning tahlili Jizzax viloyatidagi zararlangan asalari 

xo‘jaligida tekshiruv o‘tkazilganda 45 uyaning 17 uyasida salmanillioz, 5 uyasidan 

aspergillioz, salmanillioz kasallik qo‘zg‘atuvchilari bilan zararlanganligi aniqlandi. 

Samarqand viloyatidagi zararlangan asalari xo‘jaligida tekshiruv o‘tkazilganda 25 

uyaning 14 tasi yani 56 % i zararlangan bo‘lib shundan 8 uyasida salmanillioz, 6 

uyasidan salmanillioz, aspergillioz kasallik qo‘zg‘atuvchilari bilan zararlanganligi 

aniqlandi. 

 Tadqiqotlarimizning ikkinchi qismida asalarilarda uchraydigan infeksion 

kasalliklarini tarqalishini Samarqand viloyatidagi ayrim asalarichilik xo‘jaliklarida 

aniqlash va ushbu kasalliklarini oldini olish chora tadbirlarini ishlab chiqishdan iborat 

edi.   

Asalarilarni aspergillioz kasalligi bilan zararlanish 

darajasini tekshirish natijalari 

               Jadval  № 1. 

Asalari turlari 
Tekshirilgan 

uyalar soni 

Shundan Topilgan ligulidlar 

Zararlanga

n 
 

% 

Shu jumladan 

salmanillioz aspergillioz 

Jizzax 45 22 49 17 5 

Samarqand 25 14 56 8 6 

JAMI 70 36 51,4 25 11 

 

Shunday qilib, olib borilgan tekshiruvlarimizda asalarilarning salmanillioz, 

aspergillioz bilan zararlanish darajasi o‘rtacha 37,1%-ni tashkil qildi. 

Respublikamizda asalarilarning infeksion kasalliklarini yil sayin o‘sib borishi, 

bizningcha, ekologiyaning keskin o‘zgarib borishi, namgarchilikning oshishi, 

noto‘g‘ri va sifatsiz oziqlantirilishi natijasida kasallik yil sayin o‘sib bormoqda.  

Olib borilgan tadqiqotlar natijasida quyidagi xulosalarga keldik: 
1. Samarqand viloyatida asalarilarning 56 foizi salmanillioz, aspergillioz 

kasalligi bilan zararlangan. Ayniqsa Jizzax viloyatidagi xo‘jaliklardan keltirilgan 

asalarilarni zararlanishi ancha yuqori.  

2. Topilgan qo‘zg‘atuvchilar ichida yetakchi o‘rinni salmanillioz kasalligi 

tashkil   qildi, ularning ulushi 44% ni tashkil etdi.  

 

FOYDALANILGAN ADABIYOTLAR RO‘YXATI 

